
Shri Chidambara Shivashakti Dhvani Mantra Stava

శ్రీచిదమ్బర  శివశక్తి  ధ్వని మన్త్రస్తవః 

శ్రీగణేశాయ  నమః ।
శ్రీచిత్సభేశాయ  నమః ।
ఓం హ్రీం  ఏహ్యేహి శివ శివ శరణం శివానన్ద
శివ శివ శివాయ శివాయ నమః ఏహ్యేహి హ్రీం  ఓం ।
వాశ్చారేట్-ధ్వజధక్-ధృతోడ్వధిపతిః కుధ్రేడ్జజానిర్గణేట్  

గోరాడారురుడురస్సరేడురుతరగ్రైవేయకభ్రాడరమ్   ।
ఉడ్వీడ్రుఙ్నరకాస్థిసృక్త్రిదృగిభేడార్ద్రాజినాచ్ఛచ్ఛదః   

సస్తాదమ్బుమదమ్బుదాలిగలరుడ్దేవో  నటాధీశ్వరః (౧)॥ ౧॥
(౧.వాశ్చారేట్ -వారిచరేశో మకరః ।మకరధ్వజధక్ -కామదాహకః । ధృత-
ఉడు -అధిపతిః -చన్ద్రకలాధరః  । కుధ్రాః  - పర్వతాః, తదీశో హిమవాన్,
తజ్జాయాః  భర్తా । గణానామీశః ।గోరాట్ -వృషభః, తం ఆరురుట్ ఆరూఢః ।
ఉరస్సరాణాం సర్పాణాం ఈశః । స ఏవ ఉరు తరం బృహత్, గ్రైవేయకం  తేన భ్రాజతే  ।
ఉడూనాం
ఈశస్య రోగో యక్ష్మా, నరశిరోఽస్థ్నాం  మాలా చ యస్య స్రక్  -మాలా । త్రిదృక్  -

ధ్యక్షః । ఇభేట్ - గజరాజః, తచ్చర్మధరః । అమ్బుమదమ్బుదాలి గలరుక్
మేఘవన్నీలకణ్ఠరుచిః  । సః అరం శరణం స్తాత్ ।)
ప్రలయాగ్నిప్రభం   రౌద్రం  సహస్రశిరసా యుతమ్ ।
ద్విసహస్రకరం  దీర్ఘం  సకలాయుధపాణికమ్ ॥౨॥
సాట్టహాసం  మహాభీమం సర్వసంహారతాణ్డవమ్  ।
ధ్యాయేన్మాయాఞ్చ ఏహ్యేహి ధ్వనిమన్త్రం  సముచ్చరేత్ ॥ ౩॥
ఓఙ్కారపఞ్జరావాసం  ఓఙ్కారాకారభాసురమ్ ।
చిన్తయామి మహాదేవం చిదమ్బరసభానటమ్ ॥ ౪॥
హ్రీఙ్కారరూపిణీనేత్ర  షడఙ్ఘ్రికమలాననమ్  ।
చిన్తయామి మహాదేవం చిదమ్బరసభానటమ్ ॥ ౫॥

శ్రీచిదమ్బర  శివశక్తి  ధ్వని మన్త్రస్తవః 

ఏజజ్జగదధీశానం  ఏధమానప్రభావలిమ్  ।
చిన్తయామి మహాదేవం చిదమ్బరసభానటమ్ ॥౬॥
హిరణ్మయసభాన్తస్స్సథం హిమవత్తనయాపతిమ్ ।
చిన్తయామి మహాదేవం చిదమ్బరసభానటమ్ ॥ ౭॥
ఏణాఙ్కజ్వలనార్కాశం ఏనోనాశకరం ప్రభుమ్  ।
చిన్తయామి మహాదేవం చిదమ్బరసభానటమ్ ॥౮॥
హిమోదచన్దనస్నాననిర్మలీకృతవిగ్రహమ్   ।
చిన్తయామి మహాదేవం చిదమ్బరసభానటమ్ ॥౯॥
శివం శివప్రదాతారం  శితికణ్ఠం  శివాన్వితమ్ ।
చిన్తయామి మహాదేవం చిదమ్బరసభానటమ్ ॥ ౧౦॥
వరిష్ఠం  సర్వదేవానాం వరదం వశిసంస్తుతమ్ ।
చిన్తయామి మహాదేవం చిదమ్బరసభానటమ్ ॥ ౧౧॥
శిశోః క్షీరప్రదాతారం  శిలాదతనయార్చితమ్ ।
చిన్తయామి మహాదేవం చిదమ్బరసభానటమ్ ॥ ౧౨॥
వసిష్ఠభగినీపూజ్యం  వలారివిజయప్రదమ్  ।
చిన్తయామి మహాదేవం చిదమ్బరసభానటమ్ ॥ ౧౩॥
శరోద్భవస్య జనకం శరచ్చన్ద్రనిభాకృతిమ్  ।
చిన్తయామి మహాదేవం చిదమ్బరసభానటమ్ ॥ ౧౪॥
రసారథం రసేశేషుం రవిచన్ద్రరథాఙ్గకమ్   ।
చిన్తయామి మహాదేవం చిదమ్బరసభానటమ్ ॥ ౧౫॥
ణాన్తా(౨) దిక్కోద్యదర్ణాలిమృష్టసంశీతితాపసమ్   ।
చిన్తయామి మహాదేవం చిదమ్బరసభానటమ్ ॥ ౧౬॥
శిపివిష్టం  శ్రియా  వన్ద్యం  శిష్టానామిష్టదాయకమ్   ।
చిన్తయామి మహాదేవం చిదమ్బరసభానటమ్ ॥ ౧౭॥
వాతాశనేన్ద్రాభరణం  వాతాశవరపూజితమ్ ।
చిన్తయామి మహాదేవం చిదమ్బరసభానటమ్ ॥ ౧౮॥
నన్దినా  నగసంస్థేన  నతం నారాయణేన చ ।
చిన్తయామి మహాదేవం చిదమ్బరసభానటమ్ ॥ ౧౯॥

దన్తిచర్మపరీధానం  దక్షాధ్వరవినాశకమ్ ।
చిన్తయామి మహాదేవం చిదమ్బరసభానటమ్ ॥౨౦॥
శిఞ్జన్మఞ్జీరపాదాబ్జదర్శనేన    విముక్తిదమ్ ।
చిన్తయామి మహాదేవం చిదమ్బరసభానటమ్ ॥౨౧॥
వదాన్యం సర్వదా నౄణాం వల్మీకేశయభూషణమ్ ।
చిన్తయామి మహాదేవం చిదమ్బరసభానటమ్ ॥౨౨॥
(౨.ణాన్తాదిక్కా ఢక్కా వాద్యవిశేషః ।)
శిలాదాయ స్వరూపాఢ్యతనయప్రదమవ్యయమ్  ।
చిన్తయామి మహాదేవం చిదమ్బరసభానటమ్ ॥౨౩॥
వసుదేవసుతారాధ్యం వసుదానరతం విభుమ్ ।
చిన్తయామి మహాదేవం చిదమ్బర సభానటమ్ ॥౨౪॥
శిఖాగ్రవిలసచ్చన్ద్ర   శీతీకృతదిగన్తరమ్ ।
చిన్తయామి మహాదేవం చిదమ్బరసభానటమ్ ॥౨౫॥
వామదేవం వామదేహం వారిరాశీషుధిం శివమ్ ।
చిన్తయామి మహాదేవం చిదమ్బరసభానటమ్ ॥౨౬॥
యవిష్ఠం  యమినాం గమ్యం యజ్ఞభోక్తారమీశ్వరమ్  ।
చిన్తయామి మహాదేవం చిదమ్బరసభానటమ్ ॥౨౭॥
శిరోభిరీడితం సర్వచ్ఛన్దసాం  శిఖిలోచనమ్ ।
చిన్తయామి మహాదేవం చిదమ్బరసభానటమ్ ॥౨౮॥
వారిదాలిలసత్కణ్ఠం  వాసవార్చితపాదుకమ్ ।
చిన్తయామి మహాదేవం చిదమ్బరసభానటమ్ ॥౨౯॥
యం విరాఢృదయాన్తస్స్థం  దృష్ట్వా  ముక్తో భవేన్నరః ।
చిన్తయామి మహాదేవం చిదమ్బరసభానటమ్ ॥ ౩౦॥
నటరాజం నదీశీర్షం  నరనారాయణార్చితమ్ ।
చిన్తయామి మహాదేవం చిదమ్బరసభానటమ్ ॥ ౩౧॥
మరుదాదిజగత్సృష్టికృదన్వేషితమస్తకమ్  ।
చిన్తయామి మహాదేవం చిదమ్బరసభానటమ్ ॥ ౩౨॥

ధ్వనిమనుస్తవమిమం విశేషతో నటపతేః పురతః ప్రతివాసరమ్  ।
పఠతి యః పురుషార్థచతుష్టయం   ఝటితియాతి స శివప్రసాదతః  ॥ ౩౩॥
ఆదావుదితషట్శ్లోకీం  ప్రాతిలోమ్యేన  కీర్తయేత్ ।
బ్రహ్మ  మాయాం చ ఏహ్యేహీత్యుక్త్వా ధ్వనిమనుం జపేత్ ॥ ౩౪॥
ఇతి శ్రీచిదమ్బర  శివశక్తిధ్వనిమన్త్రస్తవః    సమ్పూర్ణః  ।

